
Ատենախոսության թեման հաստատվել է Ռուս-Հայկական
(Սլավոնական) համալսարանում

Գիտական ղեկավար պատմ. գիտ. թեկնածու,
դոցենտ Վ.Հ. Մելիքյան

Պաշտոնական ընդդիմախոսներ ք.գ. դ. Մ.Մ. Մարգարյան
ք. թ. Ս.Ն. Սարուխանյան

Առաջատար կազմակերպություն Մոսկվայի միջազգային
հարաբերությունների պետական
համալսարան

Ատենախոսության պաշտպանությունը տեղի կունենա 2011 թ. մայիսի
24-ին ժամը 16:30 056 մասնագիտական խորհրդի նիստում (հասցեն
ք. Երևան, Կ. Ուլնեցու 56/6):
Ատենախոսությանը կարելի է ծանոթանալ ԱՌՀԻ-ի գրադարանում:
Սեղմագիրն առաքված է 2011 թ. ապրիլի 23-ին:

056 Մասնագիտական խորհրդի
գիտական քարտուղար
պգդ. Պ.Ա. Չոբանյան

Тема диссертации утверждена в Российско-Армянском (Славянском)
университете

Научный руководитель: канд. ист. наук, доцент B.Г. Меликян
Официальные оппоненты: докт.полит.наук M.M. Маргарян

канд. полит. наук С.Н. Саруханян
Ведущая организация Московский государственный институт

международных отношений
Защита диссертации состоится 24 мая 2011 Г. В 16:30 ч. на заседании
специализированного совета 056 по адресу: г. Ереван, К. Улнеци 56/6.
С диссертацией можно ознако библиотеке ИНСИ.
Автореферат разослан 23 апреля 2011 r.

Ученый секретарь
специализированного совет
докт. ист. наук П.А. Чобанян

ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ

Թեմայի արդիականությունը: Հայաստանի Հանրապետության էներգե-
տիկ անվտանգության ապահովման հիմնախնդիրը ներկայումս ամենաարդիա-
կաններից մեկն է: Ակնհայտ է, որ Հայաստանի համար, որը հարկադրված է
ներկրել էներգակիրների մեծ մասը, կարևոր խնդիրներից մեկը երկիրն անհրա-
ժեշտ ծավալներով անխափան էներգակիրների մատակարարումն ապահովելն
է: Վերջինս իր մեջ կրում է մի շարք խնդիրներ, որոնք կարևոր քաղաքական,
իսկ հաճախ աշխարհաքաղաքական բովանդակություն ունեն: Դրանցից են
երկրի տարբեր էներգետիկական օբյեկտների ակտիվների՝ ռուսական ընկե-
րությունների կողմից սեփականաշնորհումը, բնական գազի սակագների բար-
ձրացումը, <<Իրան-Հայաստան>> գազային նախագծի իրացման մեջ ռուսական
կողմի մասնակցությունը, Հայաստանի ատոմական էլեկտրակայանի (ՀԱԷԿ)
շահագործումը, երկրի հիդրո և այլընտրանքային էներգետիկայի զարգացումը և
այլն:

Այս հարցերից մի քանիսը, անշուշտ, մյուսներից ավելի շատ են
քաղաքականացված: Սակայն Հայաստանի էներգահամակարգի մանրամասն և
բազմակողմ ուսումնասիրումը ցույց է տալիս, որ դրանք բոլորը բավականին
խորը քաղաքական բնույթ ունեն: Այդ նկատառումով Հայաստանի Հանրապե-
տության էներգետիկ անվտանգության ապահովման խնդիրը դիտարկվում է
Հարավային Կովկասում Ռուսաստանի աշխարհաքաղաքական շահերի պրի-
զմայի միջով: Հարավկովկասյան տարածաշրջանում իր աշխարհաքաղա-
քական դիրքերն ամրապնդելու Ռուսաստանի՝ խորը պատմական արմատներ
ունեցող ձգտումն էապես պայմանավորում է Հայաստանում նրա կողմից
անցկացվող ակտիվ տնտեսական քաղաքականությունը: Քանի որ ռուսական
տնտեսության հիմնական առանցքներից մեկը էներգետիկան է, ռուսական

կողմից հենց էներգետիկ քաղաքականությունն է դիտարկվում որպես տարա-
ծաշրջանում և, հատկապես, Հայաստանում իր դիրքերն ամրապնդելու հուսալի
միջոց: Ինչպես ցույց է տալիս պատմական-հետադարձ վերլուծությունը, Սևծով-
յան տերության իր կարգավիճակը ամրապնդելուն ուղղված Ռուսաստանի
աշխարհաքաղաքական ռազմավարության իրականացումը XVII-XX դարերի
ընթացքում ապահովվել է գերազանցապես ռուսական ինքնակալության, այնու-
հետև Խորհրդային Միության արտաքին քաղաքականության հարավկով-
կասյան ուղղության ակտիվացման միջոցով: Ակնհայտ է նմանօրինակ նպա-
տակների առկայությունը ժամանակակից Ռուսաստանի արտաքին քաղա-
քական կուրսում:

Այսօր, երբ Վրաստանն ընտրել է քաղաքական և տնտեսական զար-
գացման արևմտամետ գիծը, իսկ Ադրբեջանը իրեն ներկայացնում է որպես իր
արտաքին քաղաքականության մեջ պրագմատիզմի սկզբունքներով ղեկավար-

վող և Արևմուտքի ու Ռուսաստանի միջև հմուտ խուսավարող պետություն, բո-
լոր հարավկովկասյան հանրապետություններից միայն Հայաստանն է շարու-
նակում պահպանել ռուսամետ կողմնորոշումը: Ինչպես Հայաստանում վարվող
Ռուսաստանի ակտիվ քաղաքականությունը, այնպես էլ Հայաստանի ռուսա-

մետ կողմնորոշումը փոխադարձաբար պայմանավորված երևույթներ են.
Հայաստանին Ռուսաստանն անհրաժեշտ է որպես հանրապետության
անվտանգության երաշխիք, իսկ Ռուսաստանին, իր հերթին, անհրաժեշտ է
Հայաստանը որպես Հարավային Կովկասում՝ Ռուսաստանի ավանդական
ազդեցության ոլորտում հուսալի դաշնակից: Մասնակցելով Հայաստանի
տնտեսության հիմնական ռազմավարական կարևոր ոլորտների (էներգետիկա,
տրանսպորտ, կապ և այլն) կայացման և գործունեությանը, Ռուսաստանը
այդպիսով բավականաչափ ամուր հիմք է դնում իր <<հարավկովկասյան քաղա-
քականության>> հետագա առաջընթացի համար: Հայաստանի էներգահամա-
կարգում ներդրումների իրականացումը դիտարկվում է որպես տրված նպա-
տակին հասնելու հիմնական եղանակներից մեկը:

Այս ամենը պայմանավորում է Հայաստանի Հանրապետության ար-
տաքին քաղաքական հայեցակարգում <<էներգետիկ դոկտրինայի>> ներառման,
ինչպես նաև Հայաստանի քաղաքական իրականության մեջ <<էներգետիկ դիվա-
նագիտության>> ձևավորման անհրաժեշտությունը: Վերջինս կարող է հենարան
դառնալ Հայաստանի համար Հարավային Կովկասի էներգետիկ շուկաներում
առաջնության՝ Ռուսաստանի, Իրանի, ԱՄՆ-ի և Եվրամիության առաջատար
երկրների միջև ձևավորված մրցակցությունից առավելագույն օգուտ քաղելու
գործում: Օրինակ, եթե տվյալ պարագայում վրացական էներգետիկ շուկան
Ռուսաստանի համար մասամբ կորսված է, իսկ Ադրբեջանը մի շարք բազմա-
միլիարդ պայմանագրեր ունի արևմտյան էներգետիկ ընկերությունների հետ,

ապա հայկական էներգահամակարգի նշանակալից մասը շարունակում է մնալ
ռուսական պետական ընկերությունների (<<Գազպրոմ>> ԲԲԸ, <<Ինտեր ՌԱՌ
ԵԷՍ>>) անմիջական հսկողության տակ: Սակայն դրան զուգընթաց հայկական
կողմն արդեն խոսում է երկրի էներգետիկ անվտանգության ապահովման
ուղիների դիվերսիֆիկացման անհրաժեշտության մասին պայմանագրեր
կնքելով այլընտրանքային և հիդրոէներգետիկայի զարգացման մասին եվրո-
պական, ամերիկյան և ճապոնական կազմակերպությունների հետ, բանակցու-
թյուններ վարելով իրանական գործընկերների հետ նավթատարի անցկացման,
հիդրոէլեկտրակայանների (ՀԷԿ) կառուցման և այլնի մասին: Դա Հայաստանի
էներգետիկ շուկայում ստեղծում է քաղաքական բնույթի որոշակի մրցակցու-
թյուն, ճիշտ է, առայժմ ոչ այնքան խիստ ու մասշտաբային, սակայն որոշ ներքին
լարվածությունից ոչ զուրկ:

<<Էներգետիկ անվտանգություն>> և <<աշխարհաքաղաքականությո
հասկացությունների սերտ կապը նկատվում է այսօր ամբողջ աշխարհում: Այն
նկատելի է նաև ռուս-հայկական հարաբերություններում, որոնք ավանդաբար

ընկալվում են որպես դաշնակցային, սակայն իրենց մեջ պարունակում են մի
շարք ոչ միարժեք և վիճելի հարցեր: Օրինակ, ակնհայտ է, որ Հայաստանը,
գտնվելով Ռուսաստանից էներգետիկական կախման մեջ, պետք է ակտիվորեն
փնտրի այլընտրանքային էներգետիկայի զարգացման աղբյուրներ, որի համար
ունի բոլոր անհրաժեշտ նախադրյալները: Վերջինը հնարավորություն կտա
մասամբ ապահովել հանրապետության ոչ միայն էներգետիկ, այլև տնտեսա-

կան անկախությունը, որը ազգային անվտանգության ապահովման գլխավոր
պայմանն է: Ռուսաստանին, իր հերթին, Հարավային Կովկասում իր դիրքերն
ամրապնդելու համար անհրաժեշտ է Հայաստանում ավելի ճկուն սակագնային
քաղաքականություն վարել: Ակնհայտ է, որ ռուսական գազի, ինչպես նաև
հանրապետությունում դրա բաշխման գնի պարբերական բարձրացումը կարող
է կործանարար լինել Հայաստանի տնտեսության համար, որն առանց այդ էլ
բարդ ժամանակաշրջան է ապրում: Վերջինը լրջորեն կվնասի Ռուսաստանի
հեղինակությանը հայ բնակչության շրջանում, որն էլ ուղղակիորեն կարող է
ազդել տարածաշրջանում ռուսական աշխարհառազմավարության վրա:
Այսպիսով, Ռուսաստանը այդ հարցում պետք է դիմի որոշակի հումանիտար
արժեքների, առանց որոնց գործնականում հնարավոր չէ անցկացնել որևէ աշ-
խարհաքաղաքական կուրս:

Ելնելով վորոնշյալից Հարավային Կովկասում Ռուսաստանի աշխա-
ըհաքաղաքական շահերի համատեքստում Հայաստանի էներգետիկ անվտան-
գության ուսումնասիրումը հույժ արդիական է:

Հետազոտության նպատակը և հիմնական խնդիրները: Հաշվի առնելով
Հարավկովկասյան տարածաշրջանի աշխարհաքաղաքական իրավիճակը հե-
տազոտության նպատակը Հայաստանի էներգետիկ անվտանգության ընթացիկ
վիճակի որոշումն է, ինչպես նաև Ռուսաստանի աշխարհաքաղաքական շահե-

րի ազդեցության աստիճանի բացահայտումը հանրապետության էներգահա-
մակարգի ձևավորման և գործունեության, տարածաշրջանի էներգետիկ շուկա-
ներում նրա հնարավոր ինտեգրման վրա:

Ելնելով նշված նպատակից աշխատանքում առաջադրված են
հետևյալ խնդիրները.

в ժամանակակից փուլում Ռուսաստանի արտաքին քաղաքականության
հարավկովկասյան կուրսի զարգացման դինամիկայի բացահայտումը,
Ռուսաստանի արտաքին քաղաքականության մեջ էներգառեսուրսն-
երի կարևորության մակարդակի որոշումը առավել նշանակալից էներ-
գետիկ նախագծերի հետազոտման ուղիով, ինչպես նաև Եվրո-
միության, Ասիական-Խաղաղօվկիանոսյան տարածաշրջանի (ԱԽՏ),
ԱՊՀ-ի, մասնավորապես Հարավային Կովկասի հետ Ռուսաստանի
<<էներգաերկխոսության>> վերլուծության միջոցով,
Հայաստանի էներգահամակարգի ձևավորման և զարգացման մեջ
Ռուսաստանի մասնակցության աստիճանի որոշումը այնպիսի

առանցքային հարցերի վերլուծման միջոցով, ինչպիսիք են՝ Իրան-
Հայաստան գազատարի գործարկումը, Հրազդանի ջերմային էլեկտրա-
կայանի (ՋԷԿ) 5-րդ բլոկի ակտիվների սեփականաշնորհումը,
Հայկական ԱԷԿ-ի շահագործումը և նրա նոր բլոկի գործարկումը,
ինչպես նաև գազի սակագների աճի դինամիկան,
Հայաստանում այլընտրանքային էներգետիկայի զարգացման անհրա-
ժեշտության բացահայտումը՝ երկրի էներգետիկ անկախության հե-
տագա ամրապնդման նպատակով,
<<էներգետիկ դիվանագիտության>> որպես XXI դարում Հայաստանի
արտաքին քաղաքականության կազմավորման կարևոր հատվածի
ձևավորման անհրաժեշտության որոշումը նկատի ունենալով տարա-
ծաշրջանում ստեղծված բարդ <<էներգաաշխարհաքաղաքական> ճար
տարապետությունը:

Օգտագործված աղբյուրների և գրականության ակնարկ: Հարավային
Կովկասում Ռուսաստանի աշխարհաքաղաքական շահերի համատեքստում
Հայաստանի էներգետիկ անվտանգության ուսումնասիրման նպատակով ատե-
նախոսությունում օգտագործվել է գրականություն հայերեն, ռուսերեն և
անգլերեն լեզուներով, ընդ որում հիմնական նախապատվությունը տրվել է
սկզբնաղբյուրներին, ինչպես նաև չՀ և ՌԴ պաշտոնական փաստաթղթերին:

Ատենախոսությունը գրելու ընթացքում մեծ ուշադրություն է հատ-
կացվել ՀՀ Կառավարության, ՀՀ Ազգային Ժողովի, ՀՀ էներգետիկայի և բնական
պաշարների նախարարության որոշումներին և վճիռներին, պաշտոնական
բնույթի մի շարք պայմանագրերին և այլ փաստաթղթերին:

Բավականաչափ մեծ ուշադրություն է դարձվել նաև ՌԴ-ի
պաշտոնական փաստաթղթերին, որոնցից կարելի է առանձնացնել ՌԴ
Կառավարության կողմից հաստատված <<Ռուսաստանի էներգետիկ ռազմա
վարությունը մինչև 2020 թ.>>:: Անհրաժեշտ է ընդգծել նաև <<Մեծ ութնյակի>>
սամմիթի վերջնական փաստաթուղթը <<Գլոբալէներգետիկական անվտանգու-
թյուն>> (2006 թ.)2: Նշված գրականությունը, անկասկած, հնարավորություն է
տվել համեմատաբար համալիր ձևով մոտենալ Հայաստանի էներգետիկ
անվտանգության և նրա վրա ռուսական աշխարհաքաղաքականության ազդե-
ցության հիմնահարցերին:

Էներգետիկ անվտանգության քաղաքական տեսանկյունների հետա-
զոտման նպատակով ատենախոսությունում օգտագործվել են հետևյալ հեղի-

1Տես Энергетическая стратегия России на период до 2020 года (утверждена распоряжением
Правительства РФ 28 августа 2003 r.) II http:).www 2003.pdt
2 Տես Глобальная энергетическая безопасность. Итоговый документ саммита "Трушп восьми
(Санкт-Петербург, 16 июля 2006)" II

նակների աշխատությունները John M. Collins3, D. Yergin4, Brown Н. Matthew, С.
Rewey & T. Gagliano,, Jan Н. Kalicki and David L. Goldwyn', S. Woehre17, Dr. Amit
More8, A. Rettman?, Ե.Ա. Օլեյնիկով10,Ն.Վ. Միրոնով11 , Ա.Ի. Շումիլին12 և այլն:

Ակնհայտ է, որ Հայաստանի էներգետիկ անվտանգության կազմավոր-
ման վրա Ռուսաստանի անմիջական ազդեցությունը նկատի ունենալով Ռու-
սաստանի էներգետիկ քաղաքականությանը նվիրված գրականությանը անդ-
րադարձը խիստ անհրաժեշտ է: Այդ նկատառումով հետազոտման շրջա-
նակներում օգտագործվել են մի շարք առաջատար ռուս հեղինակների աշխա-
տությունները, որոնցից կարելի է առանձնացնել Ե.Տ. Գայդարին13 և Ա.
Չուբայսին14 , Ս.Զ. Ժիզնինին15, Ս.Ս. Ժիլցովին, Ի.Ս. Զոննին և Ա.Մ. Ուշակովին 16

Ա.Գ. Օլեյնովին17, Ի. Պաշկովսկային 183,Կ. Սիմոնովին19 և այլոց:

3 Տես John M. Collins. Grand Strategy: Principles and Practices, 1973. Definitions of Grand or
National Security Strategy and Statecraft II Course 1: Foundations of National Security Strategy
National War College. - Washington, DC, 1993. - P. 1-4.
4 Տես Yergin D. The Prize: The epic quest for oil, money & power. - New York: Free Press, 1993. և
928 p.
5 Տես Brown Н. Matthew, rewey С., Gagliano T. Energy Security /NOSL.- April 2003.-128 p.
6 Տես Energy and Security: Toward a New Foreign Policy Strategy I Jan Н. Kalicki and David
Goldwyn (eds.). Washington - Baltimore: Woodrow Wilson Center Press, Johns Hopkins
University Press, 2005. _21 p.
7 Տես Woehrel s. Russian energy policy toward neighboring countries I Congressional Research
Service.- 2009. --22 p.
8 Տես Dr. Amit More. What are the Pros and Cons of the Nabucco pipeline? I Petroleum & Energy:
Geopolitics, Economics, Strategy & Security (presentation by Stull Е.). - June 10, 2010.--14.
9 Տես Rettman A. EU clings to hopes of Trans-Caspian gas pipeline II

10 Տես Экономическая и национальная безопасность: Учебник / Под ред. Е.А. Олейникова. -
M.: Изд-во "Экзамен", .2005. -768 с.
11 Տես Миронов Н.В. Международная энергетическая безопасность: Учебное пособие I

(y) МИД России, Междунар. ин-т топливно-энергет. комплекса. - М.: МГИМО,
2003. - 165 c.
12 Տես Шумилин А.И. Энергетическая стратегия России и США на Ближнем Востоке и в
Центральной Азии. - М.: Междунар. отношения, 2008. - 168 c.
13 Տես Гайдар Е.T. Гибель империи. Уроки для современной России. - М.: Российская

политическая энциклопедия, 2007. 448 с.
14 Տես Гайдар Е., Чубайс A. Экономические записки. - M.: Российская политическая
энциклопедия (ПОССПЭН), 2008.--191 с.
15 Տես՝ Жизнин С.3. Формирование энергетической дипломатии России // Дипломатический

вестник. - 1999. - N9, сентябры/
hitp:I'wwwmid nu'din

05242c27Open.becument
16 Տես Жильцов с.с., Зонн И.С., Ушков A.M. Геополитика Каспийского региона. - М.:
Междунар. отношения, 2003. - 280 с.
17 Տես Олейнов A.Г. Топливно-энергетический комплекс мира: Учебно-справочное пособие.

-- M.: Навона, 2008. 472 с.

Ռուսաստանի պետական ռազմավարության ձևավորման վրա վառե+
լիքաէներգետիկ համալիրի (ՎԷՀ) ազդեցության հարցերին է նվիրված <<Ռու-

սաստանը ավանդական և նոր էներգետիկայի համաշխարհային շուկայում>>
աշխատությունը Ս.S. Սիտարյանի խմբագրությամբ2. Ինչպես նշում են հետա-
զոտության հեղինակները, Ռուսաստանը էլ ավելի վստահորեն է հայտարա-
րում ռուսական ՎԷՀ-ի առանձնահատուկ դերի մասին գլոբալ էներգետիկ
անվտանգության (ԳԷԱ) ապահովման գործում: Հաշվի առնելով Եվրոպայի
երկրների էներգառեսուրսների մատակարարման հարցում Ռուսաստանի

առաջատար դերը՝ Ասիական-Խաղաղօվկիանոսյան տարածաշրջանում առաջ-
նորդության դերի համար հայտի ներկայացումը նշանակում է <<հնարավո-

րությունների պատուհանի>> լայնացման ձգտում, որն ի հայտ է եկել ավանդա-
կան աղբյուրների (Մերձավոր Արևելք և Աֆրիկա) կողմից նավթի մատակա-
րարումների կայունության առիթով անհանգստությունների աճի արդյունքում:
Ելնելով դրանից հեղինակները փաստում են Ռուսաստանի էներգետիկ ներու-
ժը աշխարհաքաղաքական ազդեցության կոնվերտացնելու ձգտումը 21:

Հայաստանի էներգահամակարգում ռուսական ընկերությունների
ներկայության թեմային անդրադառնում է Յու. Վ. Բորովսկին22. Համաձայն նրա
տեսակետի ռուսական գազի և ուրանի մատակարարման համար Հայաստանի
անվճարունակությունը օգտագործելով Մոսկվան կարողացավ 1997թ. վերջին
Երևանին համոզել ստեղծել համատեղ ձեռնարկություն <<ՀայՌուսգազարդը>>,

որի շրջանակներում <<Գազպրոմը>> և <<Իտերան>> ստացան հայկական գազային
ենթակառուցվածքի վերահսկման իրավունքը: Յու. Վ. Բորովսկին նշում է, որ
առավել մեծ արդյունքների կարողացավ հասնել <<ԵԷՍ Ռոսսիի>> ՌԲԸ- ն: Այս
ընկերությունը ոչ միայն հսկողություն է սահմանում Հայաստանի
էլեկտրաարտադրման 80%-ի վրա (ներառյալ Հայկական ԱԷԿ-ը, որը ծածկում է
ազգային էլեկտրագեներացման 40%), այլև ապահովում է Վրաստանին
Հայաստանի էլեկտրաէներգիայով մատակարարելու իր իրավունքը
(<<ՀայՌուսգազարդի>> հետ միասին):

Անդրադառնալով Հայաստանի էներգահամակարգի անվտանգու-
թյանը՝ նշենք, որ այս հարցը բավարար չափով հետազոտված չէ ոչ միայն
հայրենական, այլև արտասահմանյան փորձագետների կողմից: Խոսքն ամենից
առաջ հարցի քաղաքական բաղկացուցիչի մասին է: Ինչ վերաբերում է միայն

18. Տես Пашковская и. Европейский Союз: энергетическая политика в отношении новых
независимых государств II Аналитические доклады / Институт международных исследований
МГИМО(() МИД России. - Июнь, 2009.- Вып. 1(22). - 80 c.
19 Տես Симонов к. Энергетическая сверхдержава. - M.: Алгоритм, 2006.- 272 с.
20 Տես Россия на мировых рынках традиционной и новой энергетики I Под общ. ред.
академика РАН C.A. Ситаряна. - М.: Книжный дом "ЛИБРОКОМ", 2009.- 264 c.
21 Տես նույն տեղում. - С. 58.
22 Տես Боровский ю.В. Мировая система энергоснабжения. -м.; Навона, 2008. - 296 c.

տեխնիկական, տնտեսական և ֆինանսական մասերին, ապա դրանք հետա-

զոտվել են և այժմ էլ հետազոտվում են: Ակնհայտ է, որ միայն տեխնիկական,
տնտեսական և ֆինանսական բնույթի որոշակի տեղեկատվության առկա-
յության դեպքում կարելի է կատարել էներգետիկ անվտանգության քաղա-
քական և աշխարհաքաղաքական վերլուծություն: Հայրենական գիտական
գրականության մեջ այդպիսի աշխատությունները քիչ չեն: Բավական է նշել

հետազոտությունները, են S.U 23այնպիսի հեղինակների ինչպիսիք Թաթիկյանը23,
Գ.Ա. Բուռնաչյանը և Մ.Ֆ. Էլբակյանը24, Ո.Զ. Մարուխյանը և Ե.Ռ. Շամամյանը2,25

Ա.Մ. Խազանցյանը և Լ.Ս. Հովհաննիսյանը 26,Տ.Ո. Քարամյանը27, Տ.Ս. Գնունին և
Ս.Ս. Խաչատրյանը 28 և ուրիշներ:

Սակայն, մեր կարծիքով, նույնիսկ նման մի շարք հետազոտու-
թյունների առկայության դեպքում Հայաստանի էներգետիկ անվտանգության
քաղաքական վերլուծությունը իր կայացման փուլում է գտնվում: Ակնհայտ է, որ
էներգետիկ անվտանգության համակարգի լիարժեք ձևավորման համար
անհրաժեշտ է ստեղծել համապատասխան գիտատեղեկատվական դաշտ, որը
կնպաստի տվյալ բնագավառի զարգացմանը: Հենց այս հիմնախնդրին են

նվիրված Կ. Կարապետյանի մի քանի աշխատություններ: Նա գտնում է, որ
այսօր բիզնես-էլիտայի նախաձեռնողական պլաններն ու ոնախագծերը
տեղեկատվական միջավայրում օբյեկտիվ և բարձր մասնագիտական աջակցու-
թյուն պետք է ունենան, այդպիսով տարածաշրջանի երկրների քաղաքական
առաջնորդների համար ստեղծելով անհրաժեշտ <<ֆոն>> և մոտիվացիա այդ
նախագծերը ընդունել որպես կենսունակ և կարևոր՝ երկրի զարգացման

23 Տես՝ Թաթիկյան Տ.Ս. ՋԷԿ-ի աշխատանքի ռեժիմի լավարկումը բնապահպանական

գործոնների ազդեցության ընդգրկմամբ // Հայաստանի Գիտությունների ազգային
ակադեմիայի և ՀՊՃՀ Տեղեկագիր: Տեխ. գիտ. սերիա. - 2006. - Հ. 59, N 2.- Էջ 362-367:
24 Տես Бурначян Г.A., Элбакян М.Ф. Оптимизация внутристанционных режимов ТЭЦ,
работающей в тепловой энергосистеме II Известия НАН РА и ГИУА. Серия тех. наук. -
2010.+.....33, N 4.-C. 394-402.
25 Տես Մարուխյան Ո.Զ., Շամամյան Ե.Ռ. ՋԷԿ-ի մակերևույթային կոնդենսատորների
աղտոտման հետևանքով վառելիքի գերածախսի որոշումը II ՀՊՃՀ Լրաբեր: Գիտական և
մեթոդական հոդվածների ժողովածու. - Երևան, 2010. - Հ. 2, N2.-- ջջ 365-372:
26 Տես Хазанцян A.M., Оганесян л.С. Остаточные энерговыделения при аварийных
остановах реакторов типа BBЭP II Известия НАН РА и ГИУА. Серия техн. наук.- 2007. - .. 60,
N1.-C. 100-106.
27 Տես Карамян T.0. Автономная солнечно-биогазовая установка II Известия НАН РА и
ГИУА. Серия техн. наук. - 2007. - .. 60, N2.--C. 317-322.
28 Տես Գնունի Տ.Ս., Խաչատրյան Ս.Ս. Ցանցային հողմային էլեկտրակայանի
հաշվարկային հողմաէներգետիկ ներուժի զգայունության գնահատման մեթոդ II
Հայաստանի Գիտությունների ազգային ակադեմիայի և ՀՊՃՀ Տեղեկագիր: Տեխ. գիտ.
սերիա. - 2006. -Հ. 59, N3. - Էջ 555-563:

համար 29. Ատենախոսությունում բերված են նաև Կ. Կարապետյանի այլ
աշխատանքները, այդ թվում՝ Հայաստանի էներգետիկ անվտանգության
մակարդակի գնահատման մեթոդաբանությանը նվիրված հիմնարար հետա-

զոտությունը30. Հեղինակի կարծիքով, Հայաստանի Հանրապետությունում
արդյունավետ և կայուն էներգահամակարգի առկայությունը այդ ոլորտում
իրականացված բարենորոգումների արդյունքն է: Որպես հետևանք, այդ
ոլորտում բարենորոգումները արմատական բնույթ էին կրում, և ժամա-

նակակից էներգետիկ համակարգը նախկին խորհրդային հանրապե-
տությունների շարքում առավել մրցունակ է: Հարկ է նշել, որ 1992-1995 թթ.
առկա էր աննախադեպ էներգետիկ ճգնաժամ, որն ուղեկցվեց Հայկական ԱԷԿ-ի
փակմամբ, սեփական էներգառեսուրսների սակավությամբ, անբարենպաստ
աշխարհաքաղաքական իրադրությամբ, հիմնական ենթակառուցվածքների
շրջափակումով: Այս ամենը հանգեցրեց մի շարք մակրոտնտեսական
ցուցանիշների իջեցմանը և տնտեսության ամբողջ կառուցվածքի խախտմանը 31.

Այլընտրանքային էներգետիկայի զարգացման հիմնախնդիրները
Հայաստանում իրենց արտացոլումը գտան Վ. Օդաբաշյանի և Ս. Խաչատրյանի
աշխատանքում32 Նշելով վերականգնվող էներգիայի սեփական ներուժի բացա-
հայտման և տնտեսության մեջ արդյունավետ օգտագործման կարևորությունը
հեղինակները փաստում են, որ Հայաստանի կայուն զարգացումն ապահովելու
համար առանձնահատուկ նշանակություն ունի երկրի էներգահամակարգի
անկախության աստիճանի բարձրացումը, որը նշանակում է ներկրվող վառե-
լիքից կախման կրճատում, ինչը դրականորեն կազդի Հայաստանի վճարային
հաշվեկշռի, նրա անվտանգության և մրցունակության բարձրացման վրա:

Ատենախոսական հետազոտության շրջանակներում ակտիվորեն
օգտագործվել են <<Նորավանք>> հայկական գիտակրթական ֆոնդի <<21-րդ դար>> և
<<Գլոբուս: Էներգետիկ և տարածաշրջանային անվտանգություն>> ամսագրերում
տպագրված գիտական նյութերն ու հոդվածները: Ուրախալի է, որ նշված
ամսագրերում պարբերաբար լուսաբանվում են էներգետիկ անվտանգության
արդիական հիմնախնդիրները, որոնք դիտարկվում են ինչպես տարածա-
շրջանային, այնպես էլ գլոբալ էներգետիկ անվտանգության համատեքստում:

Հայաստանի էներգետիկ անվտանգության գծով հետազոտություններ
կատարվել են նաև Ա.Մ. Վարդանյանի33 , Ս.Ա. Մինասյանի և Ա.Ա. Գևորգյանի34,
Ս. Սարուխանյանի35 և այլոց կողմից:

Թեմայի արդիականության առումով Հայաստանի էներգետիկական
անվտանգության տարբեր տեսակետներ շոշափվում են ԶԼՆ-ում (պարբերա-
կան մամուլ3, տեղեկատվական գործակալությունների կայքեր37): Ատենախո-
սությունը գրելիս օգտագործվել են ՀՀ և ՌԴ պետական հիմնարկների, ինչպես
նաև առաջատար էներգետիկ ընկերությունների կայքերը38:

Միևնույն ժամանակ Հայաստանի էներգաանվտանգության շատ հար-

ցեր դեռևս քիչ են ուսումնասիրված, ինչով և պայմանավորված է հետազոտվող
հիմնահարցի արդիական լինելը:

Հետազոտության օբյեկտը Հայաստանի էներգետիկ անվտանգությունն
է:

Հետազոտության առարկան հիմնված է համալիր մոտեցման վրա
ներառյալ գիտական և նորմատիվ գրականության վերլուծությունը, էներգետիկ
անվտանգության ապահովման ժամանակակից հայրենական և արտա-
սահմանյան փորձը և քաղաքական բաղադրիչի՝ դրա վրա ազդեցության աստի-
ճանի բացահայտումը: Ատենախոսական հետազոտության մեջ օգտագործվել
են համակարգային-գործառական, կոնտենտ-վորլուծական և գործոնային վեր-
լուծության մեթոդները՝ Հայաստանի էներգետիկ անվտանգության ապա-
հովման և նրա էներգետիկ քաղաքականության ձևավորման առավել ռացիոնալ
մոդելների հետագա գնահատմամբ: Ատենախոսության մեջ կիրառվում է նաև

պատմական մեթոդը նկատի ունենալով Հայաստանի էներգետիկ անվտանգու-
թյան կազմավորման ու զարգացման գործընթացը:

Աշխատանքի գիտական ևորույթն այն է, որ
տրված է էներգետիկ անվտանգության՝ որպես ազգային անվտանգու-
թյամբ պայմանավորված, որոշակի պետական ձևավորումը էներգա-
կիրներով ապահովող և միաժամանակ տնտեսական ու քաղաքական
հարթություններում գործող համակարգի բնորոշումը,

29 Տես Карапетян к. Армения и региональные энергетические процессы в контексте
информационного обеспечения II 21-й век: Информационно-аналитическ журнал. - 2009. -
1 (9). - с. 4.
30 Տես Կարապետյան Կ.Վ. Էներգետիկ անվտանգության մակարդակի գնահատման
մեթոդաբանությունը և բարձրացման ուղիները Հայաստանի Հանրապետությունում.
Եր.: Էդիթ Պրինտ, 2009. _252 էջ:
31 Տես Карапетян К. Роль Армении в обеспечении энергетической безопасности Южного
Кавказа 1/ 21-й век: Информационно-аналитическ журнал. - 2009. _2 (10). - с. 3-27.
32 Տես Одабашян В., Хачатрян Возобновляемая энергетика в Республике Армения || 21-й
век: Информационно-аналит журнал. - 2007.-2 (6). - с. 143-158.

36 Տես

37 Տես
38

Вартанян A.M. Энергетическая дипломатия Тегерана в Закавказском регионе II Сайт
Ближнего Востока -

Минасян C.A., Геворкян А.А. Атомная энергетика в Армении II Вестник Инженерной

Армении. - 2004. - .. 1, N 1. -с. 36-39.

Սարուխանյան Ս. «Նաբուկկո» գազատարը և Հայաստանը II Էներգետիկ և
տարածաշրջանային անվտանգություն. _2009. - N3.- Էջ 3-8:

թերթեր <<Ազգ>>, <<Առավոտ>>, "Новое время", "Голос Армении", "Российская газета",
"Независимая газета" և այլն:

"News.am", "Panarmenian.net", "Panorama.am", *Regnum.ru's и др.
Տես՝ www.minenergy.ars, www.president.am, www.kremlin.ru, ware. armerusgasprom am,

wove.gazprom... и др.

արվել է Հայաստանի էներգետիկ անվտանգության համալիր ուսու-
մնասիրման փորձ Հարավկովկասյան տարածաշրջանի աշխարհա-
քաղաքական ճարտարապետության համատեքստում, որը ձևավորվել
է Ռուսաստանի, ԱՄՆ-ի, ԵՄ-ի խոշոր անդամների, Իրանի, Թուրքիայի
միջև մրցակցության արդյունքում,
Հայաստանի էներգահամակարգը դիտարկվում է որպես տարածա-
շրջանի էներգաանվտանգության անբաժանելի մաս և, հետևաբար,
դիրքորոշվում է որպես գլոբալ էներգետիկ անվտանգության բաղա-
դրամաս,
ներկայացվել են Հայաստանի էներգահամակարգի զարգացման
դիվերսիֆիկացման ուղիները հանրապետության էներգետիկ ան+
վտանգության ապահովման վրա քաղաքական բաղադրիչի ազդե-
ցության աստիճանի հետագա իջեցման հնարավորությամբ,
առաջարկվել է <<էներգետիկ դիվանագիտություն>> տարակարգի ձևա-

վորումը հայկական քաղաքականության շրջանակներում և, մասնա+

վորապես, այն հայկական դիվանագիտական կորպուսում ներառելը
նպատակ ունենալով հաջողությամբ դիմակայել վառ արտահայտված
քաղաքական բնույթ կրող էներգետիկայի հիմնախնդիրներին, ինչպես
նաև Հայաստանի շահերը առաջ մղելը էներգետիկ շուկաներում:
Պաշտպանության ներկայացվում են հետևյալ դրույթները.

1. Հայաստանի էներգետիկ անվտանգության ապահովումը պետք է դի-
տարկել՝ հաշվի առնելով Հարավկովկասյան տարածաշրջանի աշխա-
րհաքաղաքական իրադրությունը և, մասնավորապես, Ռուսաստանի
աշխարհառազմավարությունը հարավկովկասյան ուղղությամբ:

2. Հայաստանի էներգահամակարգի անվտանգության դիվերսիֆիկա-
ցիան հնարավոր է միջազգային էներգետիկ ինստիտուտների հետ ակ-
տիվ համագործակցություն կարգավորելու ուղիով հանրապետու-
թյան էներգահամակարգի գործունեության վրա քաղաքական բաղա-
դրիչի ազդեցության աստիճանը իջեցնելու նպատակով, ինչպես նաև
այլընտրանքային էներգետիկայի զարգացման ճանապարհով:

3. Հայաստանի արտաքին քաղաքականության հայեցակարգում <<էներգե-

տիկ դիվանագիտություն>> տարակարգի ներդրումը ինքնուրույն էներ-
գետիկ քաղաքականություն վարելու անհրաժեշտ պայման է:

4. Հայաստանի՝ որպես կայուն էներգահամակարգ և էլեկտրաէներգետի-
կայի ոլորտում արտահանման ներուժ ունեցող երկրի դիրքորոշումը
անհրաժեշտ է երկրի <<էներգետիկ իմիջի>> ձևավորման և էներգե-
տիկայի հայկական շուկայում ներդրողներին գրավելու նպատակով:
Աշխատանքի փորձահավանությունը: Ատենախոսության հիմնական

արդյունքները զեկուցվել են.

Ռուս-Հայկական (Սլավոնական) համալսարանի ուսանողների, ասպի
րանտների և դասախոսների գիտագործնական տարեկան գիտա+
ժողովում (Երևան, 2008-2010 թթ.),
<<Զանգվածային հաղորդակցությունների հիմնախնդիրները. նոր մո-
տեցումներ>> Համառուսական գիտագործնական գիտաժողովում (Վո-
րոնեժ, 2007 թ.),
Ռուս-Հայկական (Սլավոնական) համալսարանի համաշխարհային
քաղաքականության և միջազգային հարաբերությունների ամբիոնի
սեմինարում (Երևան, 2010 թ.):
Աշխատանքի կառուցվածքն ու ծավալը: Ատենախոսական աշխա-

տանքը բաղկացած է ներածությունից, երեք գլխից, հիմնական եզրակացու-
թյուններից և 139 անուն գրականության ցանկից: Աշխատանքի ընդհանուր ծա+

վալը կազմում է 138 էջ ներառյալ 2 աղյուսակ: Ատենախոսությունը գրված է
ռուսերեն լեզվով:

ԱՇԽԱՏԱՆՔԻ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածությունում հիմնավորված է ատենախոսության թեմայի արդիա-
կանությունը, ձևակերպված են հետազոտության նպատակը և խնդիրները, ներ-
կայացված են հետազոտման մեթոդները և գիտական նորույթը, կատարված է
հիմնական օգտագործված աղբյուրների և գրականության ակնարկը: Թվար-
կված են պաշտպանության ներկայացված հիմնական գիտական դրույթները:

Առաջին գլխում ցույց է տրվել Հարավային Կովկասում Ռուսաստանի
աշխարհաքաղաքական շահերի իրացման մեջ էներգառեսուրսների դերը:

Էներգետիկ անվտանգության քաղաքական տեսանկյունների ուսու-
մնասիրման ժամանակ <<անվտանգություն>> տարակարգը, որը անձի, հասարա-

կության և պետության ապահովման համար սոցիալական գործունեության
արդյունք է, դիտարկվում է որպես ամենաարդիականը և միաժամանակ վիճա-
րկելին գիտական, քաղաքական, ֆինանսական և այլ ոլորտներում: Բացա-
հայտվել է, որ հենց այդ երեք բաղադրիչներն են ազգային անվտանգության
ձևավորման բաղկացուցիչները: Նաև ցույց է տրվել, որ ազգային անվտանգու-
թյունը ներառում է որակապես տարբեր տարրեր և գործընթացներ, որոնցից մե-

կը էներգետիկ անվտանգության ապահովումն է: Նշված նկատառումով հիմնա-
վորվել է <<էներգետիկ անվտանգություն>> տարակարգի ուսումնասիրումը ազ-
գային անվտանգության համատեքստում: Տրվում է էներգետիկ անվտանգու-
թյան՝ որպես ազգային անվտանգությամբ պայմանավորված, որոշակի պետա-
կան ձևավորումը էներգակիրներով ապահովող և միաժամանակ տնտեսական
ու քաղաքական հարթություններում գործող համակարգի բնորոշումը:

Հարավային Կովկասի՝ որպես ձեռնտու աշխարհագրական դիրք և
նշանակալից տարանցիկ ներուժ ունեցող աշխարհաքաղաքական միավորի դի+

12 13

© National Library of Armenia



տարկումը թույլ է տալիս փաստել այդ տարածաշրջանի նկատմամբ գերտերու-
թյունների բնական հետաքրքրությունը: Վերջիններիս դերում նկատի են
առնվում Ռուսաստանը, ԱՄՆ-ն, ինչպես նաև ԵՄ-ի առաջատար երկրները:
Նշվել է Իրանի և Թուրքիայի կողմից տարածաշրջանում իրենց դիրքերն ամրա-
պնդելու հատուկ հետաքրքրությունը: Ներկայացվել են ժամանակակից փուլում
նշված պետությունների կողմից Հարավկովկասյան տարածաշրջանում աշխա-
րհառազմավարության իրականացման հիմնական մեթոդները և ուղիները:

Ընդգծվել է, որ այսօր Ռուսաստանը, որն ավանդաբար ընկալում է
Հարավային Կովկասը որպես իր աշխարհաքաղաքական շահերի բնագավառ,
իրեն ներկայացնում է որպես տարածաշրջանում գերակայող, ավելի մեծ իրա-
վունքներ ունեցող երկիր, քան իր մրցակիցները: Ներկա փուլում Ռուսաստանը
հաճախ իր վառելիքաէներգետիկ համալիրն օգտագործում է արտաքին քաղա-
քական բնույթի, այդ թվում նաև Հարավկովկասյան տարածաշրջանում իր
դիրքերն ամրապնդելու որոշակի հարցերի ու խնդիրների լուծման նպատակով:
Առանձնացվել է իր արտաքին քաղաքական կուրսի որոշմանն ուղղված Ռու-
սաստանի էներգետիկ քաղաքականության երեք փուլ. 1) խորհրդային, 2)
հետխորհրդային, 3) ժամանակակից: Դիտարկվել են 90-ական թվականներին
Ռուսաստանում էներգետիկայի ոլորտում տեղի ունեցող հիմնական սեփա-
կանաշնորհային գործընթացները, ինչպես նաև նշվել է պետության կողմից
ՎԷՀ-ի օբյեկտների վրա հսկողության ուժեղացումը, ինչը առկա է ներկա
փուլում: Փ որձ է արվել բացահայտել այսօր Ռուսաստանի կողմից իրագործվող
առավել նշանակալի նավթագազային նախագծերը, որոնք էականորեն քաղա-
քական բովանդակություն ունեն: Նաև հետազոտվել են մի շարք նախագծեր,
որոնք Ռուսաստանի կողմից ընկալվում են որպես մրցակցային տնտեսական և
քաղաքական չափումներում (խոսքն ամենից առաջ <<Նաբուկկո>>, <<Բաքու-
Թբիլիսի-Ջեյհան>> և այլ խողովակաշարերի մասին է):

Վերլուծվել է Ռուսաստանի արտաքին քաղաքական ճարտարապե-
տության մեջ էներգառեսուրսների դերի նվազեցման հնարավորությունը և դրա-
նով իսկ նրա ոչ հումքային ապագան:

Ուսումնասիրվել է Ռուսաստանի կողմից Հարավային Կովկասում
անցկացվող էներգետիկ քաղաքականությունը: Մասնավորապես ներկայացվել
են Հայաստանի, Վրաստանի և Ադրբեջանի էներգետիկ շուկաների հիմնական
ցուցանիշները, որոնք վկայում են ընդհանուր առմամբ ամբողջ տարածա-
շրջանի էներգետիկ շուկայի զարգացման անհամաչափության մասին: Ցույց է
տրվել, որ ներկայումս Հարավկովկասյան տարածաշրջանում գործում են մի
շարք նավթագազային նախագծեր, որոնք կարևոր ռազմավարական նշանակու-
թյուն ունեն և միևնույն ժամանակ ցուցադրում են խոշորագույն էներգատերու-
թյունների շահերի բախումը: Այդպիսի նախագծերից են Բաքու-Թբիլիսի-Ջեյ-
հան, Բաքու-Սուպսա և Բաքու-Նովոռոսիյսկ նավթատարները, ինչպես նաև
Բաքու-Թբիլիսի-Էրզրում և Իրան-Հայաստան գազատարները:

Սահմանվել է, որ Հայաստանի հետ Թուրքիայի և Ադրբեջանի սահ-
մանների փակումից, ինչպես նաև Լեռնային Ղարաբաղում պատերազմի ավար+
տից հետո Հայաստանն ընտրել է վառ արտահայտված ռուսամետ կողմնո-
րոշում, որն անմիջականորեն ազդեց ռազմավարական տեսակետից այնպիսի
կարևոր բնագավառի վրա, ինչպիսին էներգետիկան է: Ռուսաստանը դարձավ
Հայաստանի էներգահամակարգում խոշորագույն ներդրողը այդպիսով իր
հսկողության տակ վերցնելով հանրապետության էներգետիկ հզորությունների
մոտ 90%: Դրա հետ միասին նշվում է, որ որոշակի ժամանակահատվածներում
Հայաստանին հատուկ էին իր էներգետիկ անվտանգության ապահովման
մեթոդների և ուղիների դիվերսիֆիկացիան, ինչպես նաև իր էներգետիկ
քաղաքականության ռուսամետ վեկտորը փոխելու փորձերը:

Երկրորդ գլխում դիտարկվել են այսօր Հայաստանում իրականացվող
հիմնական էներգետիկ նախագծերը ռուսական կողմի անմիջական հսկո-
ղությամբկամ ուղղակի մասնակցությամբ:

Բացահայտվել է, որ <<Հյուսիս-Հարավ>> միակ գազատրանսպորտային
միջանցքը, որը երկար տարիների ընթացքում Հայաստանին ապահովում էր
բնական գազով և անցնում էր Վրաստանի տարածքով, երաշխիք չի կարող ծա-
ռայել հանրապետության էներգետիկ անվտանգության համար. այդ նկատա-
ռումով 90-ականների կեսերին հասունացել է <<երկնագույն վառելիքի>> մատա+
կարարման դիվերսիֆիկացման անհրաժեշտությունը: Որպես բնական գազի
մատակարարման այլընտրանքային երթուղի դիտարկվում է Իրան-Հայաստան
գազամուղը, որի առաջին հատվածը (Մեղրի-Քաջարան) շահագործման է
հանձնվել 2007 թ.

Ուսումնասիրվել է Իրան-Հայաստան գազատարի տարանցիկ ներուժի
հարցը: Ցույց է տրվել, որ մի շարք պատճառներով ներկայումս գազատարը չի
կարող տարանցիկի դեր կատարել: Այդ պատճառների շարքին կարելի է դասել
գազատարի փոքր տրամագիծը (70 սմ), <<Երկնագույն հոսք>> ռուս-թուրքական
գազային նախագծի հետ մրցակցությունը, ինչպես նաև իրանական գազի
պոտենցիալ ներկրողների (Ուկրաինա, Վրաստան և ուրիշներ) շահագրգիռ
չլինելը հայ-իրանական նախագծի շրջանակներում համագործակցության մեջ:

Սահմանվել է, որ <<Իրան-Հայաստան>> նախագծի իրականացմանը
մասնակցելու որոշումն ընդունելիս ռուսական <<Գազպրոմը>> ղեկավարվում էր
<<Հյուսիս-Հարավ>> գազատրանսպորտային միջանցքով Հայաստանին ռուսական
բնական մատակարարումն ապահովող երթուղու հետ ամեն տեսակի մրցակ+
ցություն բացառելու մոտիվներով: Այսպիսով, Իրան-Հայաստան գազատարը,
չնայած իր տարանցիկային ներուժի բավականին վիճելի լինելուն, Ռուսաստա-
նի՝ Հայաստանում, հետևաբար և ամբողջ Հարավկովկասյան տարածաշրջա-
նում իր դիրքերը չզիջելու առավել ակնհայտ դրսևորումն է: Ընդ որում, ընդգծ-
վում է, որ Հայաստանը աշխարհագրորեն լուրջ տարանցիկ հնարավորություն-
ներ ունի, որոնց իրացումը հնարավոր է արտաքին քաղաքականության և

դիվանագիտության նոր մոդելների մշակման միջոցով, ինչը հնարավորություն
կտա ճշտորոշել գարծընկեր-պետությունների հետ հարաբերությունները և
աշխարհագրական պոտենցիալը վերածել տնտեսա

Դիտարկվել է Հայաստանի էներգետիկ համալիրում հզորությամբ ամե-
նախոշոր Հրազդանի ՋԷԿ-ի 5-րդ էներգաբլոկի արդիականացմանը <<Գազ-
պրոմ>> ԲԲԸ-ի մասնակցության հարցը: Նշվել է, որ Հայաստանի կառավարու-
թյունը 2006 թ. որոշում է ընդունել երկրի սպառողների համար բնական գազի
գների բարձրացման փոխհատուցման մասին Հրազդանի ՋԷԿ-ի 5-րդ էներգա-
բլոկի (Հրազդան-5) վաճառքից ստացվող միջոցների հաշվին: Այս գործընթացը
սկսվել էր դեռ 2002 թ., երբ Հայաստանի ղեկավարությունը խրախուսեց Ռու=
սաստանի հետ համաձայնության կնքումը հայկական մի շարք ձեռնարկու-
թյունների գույքի, այդ թվում՝ Հրազդանի ՋԷԿ-ի փոխանցումը 98 մլն ԱՄՆ
դոլլարի (<<գույք պարտքի դիմաց>>) չափով ՌԴ-ին պետպարտքի դիմաց մարման
հաշվին:

Ցույց է տրվել, որ սկզբնական շրջանում Հայաստանի կառավա-
րությունը Հրազդանի ՋԷԿ-ի 5-րդ բլոկի արդիականացման հարցում նախա-
պատվությունը տալիս էր իրանական ընկերություններին: Ընդգծվել են այն
գործոնները, որոնցով պայմանավորվել է էներգաբլոկի կառուցման ավարտը և
նորացումը ռուսական ներդրողին հանձնելու որոշումը:

Բացահայտվել է, որ էներգաբլոկը գործարկման հանձնելուց հետո,
ինչպես նաև էլեկտրահաղորդումների միջհամակարգային գծերի զարգացման
պարագայում Հայաստանը ապագայում կկարողանա ապահովել էլեկտրաէներ-
գիայի պակասուրդ ունեցող հարևան երկրներին (Վրաստան, Իրան, Թուրքիա,
Իրաք) էլեկտրաէներգիայի մատակարարմամբ՝ դրանով իսկ տարածաշրջա-
նում բարձնացնելով իր տնտեսական ու քաղաքական մրցակցությունը:

Ուսումնասիրվել է Ռուսաստանից ներկրվող բնական գազի սակա-
գների ձևավորման դերը Հայաստանի էներգետիկ անվտանգության
ապահովման գործում:

Ցույց է տրվել ԱՊՀ երկրների և, մասնավորապես, Հայաստանի համար
ռուսական գազի սակագների աճի դինամիկան: Սահմանվել է, որ իր

հարևանների համեմատ, Հայաստանը արտոնյալ պայմաններում է ռուսական
գազի մատակարարման հարցում. գազի սակագները նրա համար ավելի ճկուն
են և զուսպ: Նման ճկունությունն ու համեմատական զսպությունը պայմա-
նավորված են առաջին հերթին քաղաքական մոտիվներով, մասնավորապես
<<Հրազդան-5>>-ի ակտիվների ձեռք բերման հեռանկարով, որի համար ներկրվե-
լու, վերամշակվելու և էլեկտրաէներգիայի է վերածվելու Իրան-Հայաստան գա-
զատարով եկող իրանական գազը: Նկատի ունենալով այն փաստը, որ Իրան-
Հայաստան գազատարի շինարարությունն ու շահագործումը դրված են
<<ՀայՌուսգազարդ>> ռուս-հայկական հոլդինգի վրա, դուրս է բերվել <<Իրան-

Հայաստան-ՀՀաադդան-5-Գազպր շղթան, որը ձևավորում է Ռուսաստանի՝
Հայաստանում անցկացվող սակագնային քաղաքականությունը:

Որոշվել է, որ քաղաքական մոտիվներ կան նաև Հայաստանում ռուսա-
կան սակագնային քաղաքականության հետագա ձևավորման պարագայում
(օրինակ, 2009 թ. սակագինը 200 ԱՄՆ դոլլարից 180 ԱՄՆ դոլլարի իջեցնելը
Մոսկվայում նախագահներ Դ. Մեդվեդեվի և Ս. Սարգսյանի հանդիպումից և
Հայկական ԱԷԿ-ի նոր բլոկի կառուցմանը ռուսական կողմի մասնակցության
վերաբերյալ որշման ընդունումից հետո): Դրան զուգահեռ փաստվել է, որ
չնայած ԱՊՀ և հատկապես Եվրամիության երկրների համեմատ արտոնյալ
դիրքերին Հայաստանը, հաշվի առնելով աշխարհում բնական գազի պահան-
ջարկի անընդհատ աճը և գազի սակագների ավելացումը, պետք է փնտրի իր
էներգաանվտանգության և էներգաարդյունավետության մակարդակի
բարձրացման այլընտրանքային ուղիներ:

Դիտարկվել են Հայկական ԱԷԿ-ի շահագործման քաղաքական տե-

սանկյունները: Բացահայտվել է, որ Հայկական ԱԷԿ-ի կանգնեցումից 6,5 տարի
հետո, սկսած 1995 թ., երկրում էլեկտրաէներգիայի արտադրման նրա մասնա-

բաժինը անշեղորեն աճում էր: Ցույց է տրվել, որ ԱՄՆ-ն, Եվրամիության
երկրները, ինչպես նաև մի շարք միջազգային կազմակերպություններ պայքա-
րում են կայանի փակման համար, պնդելով, որ այն սպառել է իր ռեսուրսները և
չի համապատասխանում էկոլոգիական անվտանգության պահանջներին: Դրա
հետ կապված՝ ներկայացվել է մի շարք արտասահմանյան ընկերությունների
հետաքրքրությունը ԱԷԿ-ի նոր բլոկի շինարարության և շահագործման համար
միջոցների ներդրման մեջ: Ելնելով համաշխարհային փորձից, հիմնավորվել Է,

որ ժամանակակից պայմաններում միայն մի պետության կողմից ԱԷԿ-ի կառու-
ցումը նպատակահարմար չէ: Որպես կանոն, ժամանակակից ԱԷԿ-ները համա-

տեղ ձեռնարկություններ են, որոնք ներառում են տարբեր երկրների էներգահա-
մակարգերի փորձն ու տեխնոլոգիան: Կանխատեսվում է, որ չնայած նոր ԱԷԿ-ի
նախագծի իրականացման գործում Ռուսաստանի գերակշռությանը, Հալաստա-

նը կբռնի նույն ուղին շինարարության մեջ ընդգրկելով նաև շուկայի այլ մա-
սնակիցների: Վերլուծվել է ՀՀ վարչապետ s. Սարգսյանի հայտարարությունը
ԱԷԿ-ի Դ.նոր էներգաբլոկի շինարարության մեջ Թուրքիայի հնարավոր
մասնակցության մասին:

Ցույց է տրվել, որ Հայաստանի Հանրապետության ղեկավարության
կողմից անհրաժեշտ միջոցառումներ են անցկացվում ատոմային էներգետի-
կայի երկարաժամկետ զարգացման գծով: Էներգետիկ անվտանգության ապա-
հովմանը զուգընթաց պետությունն իր առջև դնում է նաև այլ, ոչ պակաս
կարևոր խնդիր, այն է՝ Հայաստանում արտադրված էլեկտրաէներգիայի ար-
տահանման ակտիվացումը: Նշվել է, որ տվյալ ռազմավարական խնդրի լուծ-
ման համար անհրաժեշտ է առաջին հերթին իրականացնել հանրապետության

էներգետիկական ենթակառուցվածքների վերականգնման և աջակցման համա-
պատասխան աշխատանքները:

Բացահայտվել է այլընտրանքային էներգետիկայի զարգացման համար
աշխատանքների կատարման անհրաժեշտությունը հանրապետության
էներգետիկ անկախության ձևավորման նպատակով:

Երրորդ գլխում ուսումնասիրվել է <<էներգետիկ դիվանագիտություն>>
տարակարգը, որը դիտարկվում է որպես XXI դ. Հայաստանի արտաքին քաղա-
քականության ձևավորման կարևոր սեգմենտ: Ցույց է տրվել, որ միջազգային
նավթային և գազատրանսպորտային համակարգերի գործունեության, էներգե-
տիկ անվտանգության հիմունքների իմացությունը, ինչպես նաև էներգետիկ
սեկտորում վերջին նորույթների ոլորտում տեղեկացվածությունը ժամանակա-
կից դիվանագետին ներկայացվող կարևորագույն պահանջներն են: Բացա-
հայտվել է, որ Հայաստանը, որը շահագրգռված է իր էներգետիկ անվտանգու-
թյան երաշխիքների ձևավորման մեջ, այսօր կանգնած է ինչպես իր ամբողջու-
թյամբ էբերգետիկ դիվանագիտության, այնպես էլ նրա մասնավորապես
առանձին ասպեկտների և ուղղությունների զարգացման անհրաժեշտության
առջև: Դրա հետ կապված՝ դրվել է հայկական դիվանագիտության մեջ <<էներգե-
տիկ դոկտրինի>> ներմուծման հարցը: Նշվածին զուգընթաց ներկայացվել են չՀ
էներգետիկայի և բնական պաշարների նախարարության արտաքին քաղաւ
քականության զարգացման հիմնական ուղղությունները, որոնք նշված են նրա
<ՌՌազմավարությունում>>: Ցույց է տրվել, որ նրա հիմնական նախադրույթները
կարող են դրվել Հայաստանի էներգետիկ դիվանագիտության ձևավորման
հիմքում:

Վերլուծվել է Հայաստանի Հանրապետության համագործակցությունը
էներգետիկայի ոլորտում Եվրամիության երկրների, Ռուսաստանի, ԱՄՆ-ի,
Իրանի, Ճապոնիայի և Վրաստանի հետ, որի արդյունքում բացահայտվել է, որ
Հայաստանը, լինելով ածխաջրածնային պաշարներ չունեցող երկիր, այնուամե-
նայնիվ, խոշոր տերությունների համար որոշակի էներգետիկ հետա-
քրքրություն է ներկայացնում: Բացահայտվել է Ադրբեջանի արտաքին քաղա+
քականության բացասական ազդեցությունը Հայաստանի էներգետիկ անվտան-
գության վրա:

Հաստատվել է, որ ԱՄՆ-ի, Ռուսաստանի, Իրանի և Եվրամիության
առաջատար երկրների միջև Հարավկովկասյան տարածաշրջանում էներգետիկ
շուկաների առաջնության համար մշտական մրցակցության պայմաններում
Հայաստանի համար առաջանում է էներգետիկ դիվանագիտության ձևավոր-
ման բնական անհրաժեշտություն՝ սեփական ազգային շահերի համար այդ
մրցակցությունը օգտագործելու նպատակով: Բացահայտվել է, որ հայկական
դիվանագիտական կորպուսում էներգետիկայի ոլորտում ազգային շահերի
պաշտպանմանն ուղղված ռազմավարությունը դեռ գտնվում է կայացման Ճա-

նապարհին: Դրա հետ կապված՝ առաջարկվել են մի շարք միջոցառումներ
հանրապետության <<էներգետիկ իմիջի>> ձևավորման և բարձրացման համար:

Բացահայտվել է Հայաստանի էներգետիկ անվտանգության համակար-
գի գործունեության վրա <<Ռուսաստան-ԱՄՆ-Իրան>> աշխարհաքաղաքական
եռանկյունու ազդեցությունը: Առաջարկվել է Ռուսաստանին, ԱՄՆ-ին և Իրա-
նին դիտարկել որպես յուրատեսակ աշխարհաքաղաքական եռանկյուն, որի
կողմերը միևնույն նպատակն են հետապնդում, այն է՝ անմիջական ազդեցու-
թյուն Հարավային Կովկասի աշխարհաքաղաքական ճարտարապետության
ձևավորման վրա: Ընդ որում, Իրանը այդ եռանկյան վերին անկյունն է, քանի որ
հենց այդ պետության միջոցով է Ռուսաստանը, ինչպես նաև ԱՄՆ-ն հաճախ
ձգտում իրականացնել իր աշխարհաքաղաքական ռազմավարությունը տարա-
ծաշրջանում: Դրան զուգընթաց հաստատվել է, որ Իրանը հավակնում է տարա-
ծաշրջանային գերտերության դերին և հետապնդում է բավականին պատվա-
խնդրական նպատակներ, որին մեծապես նպաստում է Իրանում
ածխաջրածինների մեծ պաշարների առկայությունը:

Ցույց է տրվել, որ Իրանի տարածքը խողովակաշարերի տեղակայման
համար շատ երկրների շահագրգռությունը զսպվում է ԱՄՆ-ի կողմից, որը
գտնում է, որ երկրի ածխաջրածինների հումքի պաշարները և բարենպաստ
աշխարհագրական դիրքը կարող են հանգեցնել Թեհրանի ազդեցության
ավելացմանը Կասպյան տարածաշրջանում: Դրանից ելնելով նշվել է
Ռուսաստանի իրեն դաշնակից դարձնելու բնական ձգտումը:

Այսպիսով, հավաստվել է Ռուսաստանի և ԱՄՆ-ի միջև բարդ
աշխարհաքաղաքական համակցումների լուծման մեջ իրանական գործոնի
նշանակալիությունը, որը գիտակցվում է իրանական ղեկավարության կողմից և

օգտագործվում է իր աշխարհաքաղաքական շահերը առաջ տանելու համար:
Հարավային Կովկասում առաջնության համար ռուս-ամերիկյան-

իրանական մրցակցության պրիզմայի միջով դիտարկվել են Հայաստանի
համար այնպիսի կարևոր նախագծեր, ինչպիսիք են՝ Իրան-Հայաստան
գազատարը, հայ-իրանական սահմանում նավթամշակման գործարանը,
Թավրիզ-Երասխ նավթատարը, հիդրոէլեկտրակայանների կառուցումը Արաքս
գետի վրա և այլն: Բացահայտվել է վերոնշյալ մրցակցության ազդեցության
աստիճանը որոշ նախագծերի իրագործման և մյուսների սառեցման վրա:

1. Էներգետիկ անվտանգությունը համակարգ է, որը պայմանավորված է
ազգային անվտանգությամբ, երաշխավորում է էներգակիրներով
որոշակի պետական ձևավորման ապահովումը և գործում է ինչպես
տնտեսական, այնպես էլ քաղաքական հարթություններում:

2. Էներգետիկ անվտանգության ապահովումը պետք է դիտարկել որպես
արտահանող և ներկրող, ինչպես նաև տարանցիկ երկրների ազգային
և պետական անվտանգության ձևավորման կարևոր պայման, հետևա-

բար, էներգետիկ անվտանգությունը առանցքային դեր է խաղում
միջազգային հարաբերությունների ժամանակակից համակարգում և
իրենից բարդ քաղաքական տարակարգ է ներկայացնում:

3. Ռուսաստանի աշխարհաքաղաքական նկրտումներն ուղղված են
որպես համաշխարհային էներգետիկ գերտերության և գլոբալ էներգե-
տիկ անվտանգության երաշխավոր ձևավորվելուն: Նշված առաջնա-
հերթությունների իրացման նպատակով Ռուսաստանի ղեկավարու-
թյան կողմից անհրաժեշտ քայլեր են ձեռնարկվում. խոշորագույն նավ-
թագազային ընկերությունների վրա հսկողության ուժեղացում, արտա-
քին շուկաներում ակտիվ դիրքորոշում, ռազմավարական գործըն-
կերների որոնում և այլն: Այդպիսի քայլերից մեկը նաև Հայաստանում

այսօր իրականացվող ներդրումային գործունեությունն է:
4. Իրան-Հայաստան գազատարի, Հրազդանի ՋԷԿ-ի 5-րդ էներգաբլոկի

ակտիվների սեփականաշնորհումը, Հայկական ԱԷԿ-ի և հանրա-
պետության հիդրոէներգետիկ համալիրի վերահսկումը, ինչպես նաև
գազամատակարարման ոլորտում Հայաստանում վարվող սակա-
գնային քաղաքականությունը այն ակնհայտ դրսևորումներն են, որոն-
ցով պարզ է դառնում, որ Ռուսաստանը չի կամենում թուլացնել իր
դիրքերը Հայաստանում և, հետևաբար, ամբողջ Հարավկովկասյան
տարածաշրջանում: Այսպիսով, Ռուսաստանը համալիր մոտեցում է
դրսևորում Հայաստանում իր էներգետիկ քաղաքականության վարման
նկատմամբ կայուն դիրքեր գրավելով ինչպես գազի, այնպես էլ
ատոմային ու հիդրոէներգետիկայի բնագավառներում:

5. Ռուսաստանը Հայաստանի էներգետիկ անվտանգության երաշխա-
վորն է: Դրան զուգընթաց հայկական կողմը պետք է մշտական աշխա-
տանք կատարի էներգառեսուրսների աղբյուրների դիվերսիֆիկացման
(արևային, հողմա, կենսա և այլ տեսակի այլընտրանքային էներգիայի)
գծով իր էներգետիկ անկախության մակարդակի բարձրացման
նպատակով:

6. Հարավային Կովկասում իր դիրքերի ամրապնդման համար
Ռուսաստանը պետք է Հայաստանում անցկացնի ճկուն սակագնային

քաղաքականություն: Ակնհայտ է, որ ռուսական գազի և
հանրապետությունում դրա բաշխման գների բարձրացումը կարող է
կործանարար ազդեցություն ունենալ Հայաստանի տնտեսության վրա,
որն առանց այդ էլ բավականին բարդ ժամանակաշրջան է ապրում:
Վերջինը լուրջ վնաս կարող է հասցնել Ռուսաստանի իմիջին հայ
բնակչության շրջանում, որն ուղղակիորեն կարող է ազդել ռուսական
աշխարհառազմավարության վրա:
Հարավկովկասյան տարածաշրջանում էներգետիկ շուկաներում
առաջնային տեղի համար ԱՄՆ-ի, Ռուսաստանի, Իրանի և
Եվրամիության խոշոր անդամների միջև մշտական մրցակցության
պայմաններում Հայաստանի համար էներգետիկ դիվանագիտություն
ձևավորելու բնական անհրաժեշտություն է ծագում՝ այդ մրցակցու-
թյունը սեփական ազգային շահերին ծառայեցնելու համար:
Էներգետիկ անվտանգությունը պետք է դառնա հայկական դիվանագի-
տության գերակա ուղղությունը պետական արտաքին քաղաքական
գործունեության այնպիսի առանցքային ուղղություններին զուգընթաց,
ինչպիսիք են Ղարաբաղյան հարցի կարգավորումը և Հայոց Մեծ
Եղեռնի միջազգային հանրության կողմից ընդունումը:

Ատենախոսության հիմնական բովանդակությունը
հրատարակված է հետնյալ աշխատություններու

սկաս

ДАВТЯН BAГE САМВЕЛОВИЧ

ЭНЕРГЕТИЧЕСКАЯ БЕЗОПАСНОСТЬ АРМЕНИИ В КОНТЕКСТЕ
ГЕОПОЛИТИЧЕСКИХ ИНТЕРЕСОВ РОССИИ НА юЖНОМ

КАВКАЗЕ

Диссертация на соискание ученой степени кандидата политических наук по
специальности 23.00.04 "Международные отношения" (политические

науки)
Резюме

Диссертация посвящена энергетической безопасности Армении в
контексте геополитических интересов России на Южном Кавказе.

Обосновано, что пересечение геополитических интересов крупных
держав в Южно-Кавказском регионе является одним из основных
факторов, влияющих на формирование обеспечение энергетической
безопасности Армении. Начиная с развала СССР до наших дней
внешнеполитическая стратегия России, направленная на укрепление своих
политических экономических позиций в регионе, так или иначе повлияла
и продолжает влиять на формирование стабильной энергосистемы
Армении. Исходя из вышесказанного, вопросы и задачи, связанные с
геополитическими аспектами энергетической безопасности Армении,
требуют подробного изучения. работе дается определение энергетической
безопасности как системы, обуславливаемой национальной безопасностью,
гарантирующей обеспечение конкретного государственного образования
энергоносителями и функционирующей как в хозяйственно-экономическо
так и в политической плоскостях.

В первой главе изучена роль энергоресурсов продвижении
геополитических интересов России на Южном Кавказе. Исследована
энергетическая политика, проводимая Россией на Южном Кавказе.
частности, представлены основные показатели энергетических рынков
Армении, Грузии и Азербайджана, которые свидетельствуют о
неравномерности развития энергетического рынка региона. Показано, что в
настоящее время в Южно-Кавказском регионе действует ряд нефтегазовых
проектов, имеющих важное стратегическое значение и вместе с тем
отчетливо иллюстрирующих столкновение интересов крупнейших
энергодержав. качестве таких проектов рассматриваются нефтепроводы
Баку-Тбилиси-Джейхан, Баку-Супса Баку-Новороссийск, a также
газопроводы Баку-Тбилиси-Эрзрум и Иран-Армения. Показано, что после
закрытия армяно-турецкой и армяно-азербайджанской границ, a также
окончания вооруженной фазы Нагорно-Карабахского конфликта Армения
стала проводить пророссийскую политику, что непосредственным образом
сказалось на дальнейшем развитии такой стратегически важной системы,

construction and operation are presented. The main causes and pre-conditions of
preference to the Russia in this subject are analysed.

In the Third chapter the *energy diplomacy? category is discussed as
an important segment of Armenian foreign policy in the XXI century. It is
revealed that the energy strategy aimed at protecting of national interests in the
Armenian diplomatic corps is still making way. Based on this, the *energy
doctrine? design problem is studied within the framework of the Armenian
diplomacy. The influence of "Russia-USA-Iran" geopolitical triangle on
Armenian energy security stability is disclosed.

Ազգային գրաղարան

